
03-11-2026  UKA 2026/248 

______________________ 

UKA 2026/248  1 

ISN - Suliap nr.: 2026 - 1638   

 

  

Pigisanik aalaakkaasunik arsaarinnissuteqartarnermi suleriaaseq pillugu Kalaallit 

Nunaannut inatsisip allanngortinneqarnissaanut Inatsimmut Namminersorlutik 

Oqartussat isumaqataanissaat pillugu Inatsisartut aalajangiiffigisassaattut siunnersuut 

(Pigisanik aalaakkaasunik arsaarinnissuteqartarnermut inatsisip nutaap malitsigisaanik 

kinguneqartitsisumik allannguinerit)  

(Ilinniartitaanermut, Kultureqarnermut, Timersornermut Ilageeqarnermullu Naalakkersuisoq) 

 

Akissuteqaat 

(Ilinniartitaanermut, Kultureqarnermut, Timersornermut Ilageeqarnermullu Naalakkersuisoq) 

Aappassaaneerinninneq 

 

Aallaqqaammut Inatsisinut Ataatsimiititaliaq siunnersuummik suliaqarneranut aamma 

siammasissumik tapersersuineranut, ataatsimiititaliap isumaqatigiittup ersersitsineratut, 

qujassuteqarfiginiarpara. 

 

Naalakkersuisut oqaatigissavaat, Inatsisartut siunnersuummik akuersinermikkut 

naalagaaffimmi inatsisinik allanngortitsinngimmata. Namminersorneq pillugu inatsimmi § 17, 

imm. 1-p kingunerisaanik inatsisissatut missingiut Namminersorlutik Oqartussanut 

saqqummiunneqarpoq. Inatsisartut siunnersuummik akuersissuteqarnerat Naalakkersuisut 

Illoqarfimmut, Nunamut Angallannermullu Ministereqarfimmut oqaaseqarnissaannut, 

Namminersorlutik Oqartussat inatsisissatut allannguut pillugu isumaqataanerannut, 

tunngavissiivoq. Inatsisissatut allannguummik akuersissuteqarnissamut pisinnaatitaaffik 

Danmarkimi Inatsisartuniippoq. 

 

Naalakkersuisut ataatsimiititaliap siunnersuummut oqaaseqaatai maluginiarpaat. Pigisanik 

aalaakkaasunik arsaarinnissuteqartarneq pillugu siullermeerinninnermi qallunaatut 

allaqqanerani taaguut “Namminersornerullutik Oqartussat” suli atorneqartoq oqaatigineqarpoq. 

Aalajangersagaq Namminersorlutik Oqartussat pigisanik aalaakkaasumik 

arsaarinnissuteqartarnermut ataatsimiititaliamut ilaasortanik marlunnik toqqaasarnerannut 

tunngassuteqarpoq. Pissuseq pigisanik aalaakkaasunik arsaarinnissuteqartarnermi suleriaaseq 

pillugu nalorninartoqanngilaq, naalagaaffimmi inatsisiliornermi namminersorneq pillugu 

inatsisip eqqunneqarnerata kingorna namminersornerullutik oqartussanut innersuussineq 

Namminersorlutik Oqartussanut innersuussinertut paasineqartarmat. 

 

Allannguutissatut inatsisip § 4, imm. 1-erpiaq allanngortippaa, kisianni pigisanik 

aalaakkaasunik arsaarinnissuteqartarnermut inatsimmut innersuussineq taamaallaat 

pineqartillugu. Taamaalilluni aalajangersagaq allanngortinneqareermat, Naalakkersuisut 

Illoqarfimmut, Nunamut Angallannermullu Ministereqarfimmut allannguutissatut inatsimmi 

tassani taaguutip nutarterneqarnissaa qinnutiginiarpaat. Inatsimmut missingiummi 

iluarsiissuteqarnerit pillugit ministereqarfiup peqataanissaanik pisariaqartitsivoq, 

missingiummi Illoqarfimmut, Nunamut Angallannermullu Ministereqarfimmut 

suliarineqarmat. Naalakkersuisut peqatigalugu kalaallisuunngortinnera pillugu 

ataatsimiititaliap oqaaseqaatai Illoqarfimmut, Nunamut Angallannermullu Ministereqarfimmut 

ingerlateqqinniarpai. 

 

Naalakkersuisut sinnerlugit taamatut oqaaseqarlunga siunnersuutip 

aappassaanneerneqarnissaanut Inatsisartunut tunniuppara. 

 


